
FRITIDSERKLÆRINGA 
Fritidserklæringa byggjer på FNs konvensjon 
om rettane til barnet, under dette artikkel 31: 

Partane anerkjenner retten barnet har til 
kvile og fritid og til å delta i leik og fritidsaktivitetar 

som passar for alderen til barnet 
og til fritt å delta i kulturliv og kunstnarisk verksemd. 

Partane skal respektera og fremja retten barnet har 
til fullt ut å delta i det kulturelle og kunstnariske livet 

og skal oppmuntra tilgangen til eigna og like 
moglegheiter for kulturelle, kunstnariske, 

rekreasjons- og fritidsaktivitetar. 

For å realisera dette må alle barn ha høve til å delta jamleg 
i minst éin organisert fritidsaktivitet saman med andre. 

Sogndal kommune si lokale fritidserklæring skal bygge på den nasjonale 
fritidserklæringa. Sogndal kommune vil vere ein stad der alle barn og 

unge har reell moglegheit til ei aktiv, trygg og inkluderande fritid.  
Uansett bakgrunn, bustad eller livssituasjon skal barn og unge kunne 

delta i meiningsfulle fellesskap som styrkjer trivsel, meistring og 
tilhøyrsle. 

1. Lokal visjon 

Kommune, frivillig sektor og lokalsamfunnet skal saman arbeide for å byggje ned barrierar for 
deltaking. Gjennom samarbeid skal me leggje til rette for tilgjengelege og inkluderande aktivitetar og 
universelt utforma møteplassar i nærmiljøa. Slike møteplassar er avgjerande for deltaking, 
inkludering, sosial tilhøyrsle og sosialt fellesskap. 

 

2. Forpliktingar for partane 

Alle som sluttar seg til erklæringa er partar og forpliktar seg til å følgje opp med kunnskapsbygging og 
forankring i eigen organisasjon/avdeling. Forpliktinga kan kome til uttrykk i handlingsplanar, 
temaplanar og konkrete tiltak. Alle partar forpliktar seg til aktivt deltaking i samarbeidet, følge opp 
planar og vedtekne delmål. Partane skal arbeide systematisk og langsiktig for å realisere måla i 
fritidserklæringa. 

 

3. Målsetting for fritidserklæringa 

Vi skal saman: 

1. sikre tidleg og samordna oppfølging av barn og unge som står i fare for å falle utanfor. 

Gjennom tett samarbeid mellom kommunen, frivillig sektor og relevante tenester skal vi styrkje 

innsatsen for å nå barn og unge som ikkje deltek i fritidsaktivitetar. 

2. sikre tilgjengelege fritidsaktivitetar for alle barn og unge og styrkje kompetansen om barrierar 

og tilrettelegging i aktivitetane. 

3. følgje opp prinsippa om universell utforming og sikre enkel tilgang til universelt utforma lokale i 

heile kommunen. 

4. leggje til rette for gratis og opne møteplassar, også utanfor sentrum, og leggje til rette for 

eigenorganisert aktivitet. 

5. sikre at barn og unge si stemme har ein sentral plass i utviklinga av fritidstilbodet. Gjennom 

systematisk medverknad skal fritida i Sogndal formast også utifrå barn og unge sine stemmer. 

Ungdomsrådet og andre representantar for barn og unge er ein viktig part i arbeidet. 

6. samarbeide om oppdaterte og tilgjengelege oversikt over aktivitetstilbod for barn og unge i 

kommunen. Informasjonen skal formidlast jamleg gjennom forskjellige kanalar, og vere 

tilgjengeleg både digitalt og fysisk. Informasjonen skal òg tilpassast og omsetjast til relevante 

språk. 

7. sikre enkle og treffsikre støtteordningar, samt god informasjon som gjer det mogleg for alle 

barn og unge å delta i fritida.  

8. vidareutvikle utlånsordningar i heile kommunen, slik at det er m.a. er enkelt å låne gratis utstyr. 

Informasjon om ordningane til kommune, lag og organisasjonar skal vere tydeleg og lett 

tilgjengeleg. 

9. samarbeide om transportløysingar tilpassa behova til barn og unge, slik at transport ikkje blir 

eit hinder for deltaking i fritidsaktivitetar. 

10. utvikle og ta i bruk ulike ordningar og verktøy som kan hjelpe barn og unge inn i 

fritidsaktivitetar. 

 

4. Organisering og oppfølging av lokal fritidserklæring i Sogndal kommune 
 
4.1 Erklæringsgruppa 

Partane som har signert fritidserklæringa, utgjer erklæringsgruppa. Erklæringsgruppa skal 
gjennomføre jamlege møte for å vurdere status i arbeidet. Erklæringsgruppa skal sikre vidare 
framdrift og styrke arbeidet med fritidserklæringa. Partane har ansvar for å fastsetje rammer og gje 
retning for oppfølginga av fritidserklæringa.  

Ved oppstartsmøtet skal erklæringsgruppa utarbeide ein plan for arbeidsgruppene. Planen skal 
beskrive prioriterte mål og delmål, ansvarsfordeling og framdrift. Planen skal evaluerast årleg av 
erklæringsgruppa. 

Det blir halde minst eit møte i året i erklæringsgruppa. 

 

4.2 Arbeidsgrupper 

Arbeidsgruppene følger opp arbeidet med mål og delmåla i fritidserklæringa på oppdrag frå 
erklæringsgruppa. Arbeidsgruppene består av representantar som er involverte i den daglege 
oppfølginga av tiltaka i den lokale fritidserklæringa. I tillegg kan arbeidsgruppene knytte til seg andre 
aktuelle aktørar.  

Arbeidsgruppene settast saman basert på oppdraga og er basert på eigen interesse og skal stå for 
eigen kostnad. Den sentrale verdien som skal ligge til grunn for samarbeidet er gjensidig nytte og 
kompetansedeling. 

Det blir halde minst tre møte i året i arbeidsgruppene. 

 

4.3 Sekretariat 

Sogndal kommune har rolla som sekretariat. Sekretariat har ansvar for innkalling, agenda og referat 
frå møter i erklæringsgruppa og oppfølging av arbeidsgruppene. 

5. Følgjande parter har signert fritidserklæringa 
 

1. **** 
2. **** 

 
 
 
 
 
 
 
 
 
 
 
 
 
 
 
 
 
 
 
 
 
 


